
1

Richard Dwyer

From: info@nirb.ca
Sent: Wednesday, November 24, 2010 4:29 PM
To: bill.napier@baffinland.com
Cc: matthew.pickard@baffinland.com; dionne@nunavutwaterboard.org; sehaloak@nunavut.ca; 

aglukark@nunavut.ca; 'Distribution List'
Subject: NIRB File: 08MN053 - Addendum to the EIS Guidelines for the Mary River Project regarding 

the "Road Haulage Option" Alternative
Attachments: 101124-08MN053-NIRB Ltr to BIMC Re Addendum to EIS Guidelines-OT1S.PDF

Dear Bill Napier and interested parties,  
 
As indicated in the email dated November 10, 2010, please see the attached correspondence in Inuktitut from the 
Nunavut Impact Review Board (NIRB) regarding the addendum to the EIS Guidelines for Baffinland’s Mary River Project 
(NIRB File No.: 08MN053).   
 
Regards,  
 
Tannis Bolt 
Environmental Administrator 
 
Nunavut Impact Review Board 
29 Mitik, PO Box 1360 
Cambridge Bay, NU 
X0B 0C0 
Tel: 867-983-4600 
Toll-free: 1-866-233-3033  
Fax: 1-867-983-2594 
Email: info@nirb.ca 
FTP site: ftp.nirb.ca  

NIRB ᓈᓴᐅᑎᖓᑦ.: 08MN053 
INAC ᓈᓴᐅᑎᖓᑦ.:  N2008T0014 
 QIA ᓈᓴᐅᑎᖓᑦ.: LUA-2008-008 

 DFO ᓈᓴᐅᑎᖓᑦ.: 2008 MR  
NWB ᓈᓴᐅᑎᖓᑦ.: 2AM-MRY-xxxx 

ᓅᕕᒻᒥᕆ 24, 2010 
 
ᕗᐃᓕᐊᒻ ᐃ. ᓇᐱᐊᕐ  
ᐊᖏᔪᖅᑳᑉ ᑐᒡᓕᖓ, ᐃᑲᔪᖅᑐᐃᔪᓕᕆᔩᑦ 
ᐸᕕᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕇᓴᓐ 
ᐊᒡᓚᒡᕕᒃ 1016, 120 ᐊᑎᓚᐃᑦ ᐊᖁᑎᖓ ᐅᐊᓕᓂᖓᓂ  
ᑐᕌᓐᑐ, ᐋᓐᑎᐅᕆᐅ M5H 1T1  
 

ᖃᕆᑕᐅᔭᖅᑎᒍᑦ ᑎᑎᕿᖃᑦᑕᐅᑎᒃᑯᑦ: bill.napier@baffinland.com 

 
ᐱᔾᔪᑎᓕᒃ: ᐃᓚᒋᐊᖅᓯᔾᔪᑦ ᐊᕙᑎᒥᐊᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕋᔭᖅᑐᓄᑦ 

ᐅᓂᒃᑳᓕᖓᒧᑦ ᐊᑐᐊᒐᒃᓴᑦ ᓄᓘᔮᒃᓂ ᐱᓕᕆᐊᕆᔭᐅᔪᒪᔪᒧᑦ ᐱᔾᔪᑎᓕᒃ  “ᐊᒡᔭᖅᑑᑎᓄᑦ 
ᐊᖅᑯᑦ ᐊᑐᖅᑕᐅᖔᕈᓐᓇᕋᔭᖅᑐᓅᓕᖓᔪᓄᑦ ” 

 
 

ᕗᐃᓕᐊᒻ  ᓇᐱᐊᕐᖓᐃ: 
 
ᓯᑎᐱᕆ 7, 2010-ᖑᑎᓪᓗᒍ, ᓄᓇᕘᒥ ᐊᕙᑎᓕᕆᓂᑉᕐᒥᑦ ᑲᑎᒪᔨᖏᑦ (NIRB-ᑯᑦ ᐅᕝᕙᓘᓐᓃᑦ 
ᑲᑎᒪᔩᑦ) ᑎᑎᖃᒥᑦ ᑎᑭᕝᕕᐅᔪᔪᑦ ᐸᕕᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕇᓴᓐᑯᓐᓂᒃ (Baffinland) 
ᐅᖃᐅᓯᖃᖅᑐᒥᑦ ᖃᐅᔨᓴᕈᔪᕕᓂᕐᒥᑦ ᐃᓱᒪᒃᓴᖅᓯᐅᕈᑕᐅᔪᓐᓇᕋᔭᖅᑐᒥᑦ ᐃᓚᖃᓯᐅᔾᔭᐅᓂᐊᖅᑐᒥᑦ 
ᐃᓗᐊᓄᑦ ᓯᕗᓪᓕᖅᐹᒥᑦ ᐊᕙᑎᒥᐊᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕋᔭᖅᑐᓄᑦ 
ᐅᓂᒃᑳᓕᖓᓐᓄᑦ  (Draft EIS) ᓄᓘᔮᒃᓂ ᐅᔭᕋᒃᓯᐅᕐᕕᓕᐅᕐᕕᐅᒋᔪᒪᔭᖓᓐᓄᑦ 
(ᐱᓕᕆᐊᕆᔪᒪᔭᖓᓐᓄᑦ).  ᐸᕕᓐᓛᓐ-ᑯᑦ ᐅᖃᖅᓯᒪᔪᑦ ᓄᑖᒥᒃ ᖃᐅᔨᓴᕈᑎᖃᕈᒪᓕᕐᓂᕋᖅᓱᑎᒃ 
ᐊᓯᐊᒍᖔᖅ ᐱᓕᕆᐊᖃᖔᕈᒪᓂᕋᖅᓱᑎᒃ, ᑖᓐᓇ “ᐊᒡᔭᖅᑑᑎᓄᑦ ᐊᖅᑯᑦ ᐊᑐᖅᑕᐅᔪᒪᔪᖅ” ᐊᒻᓴᓄ 
ᐃᓚᖃᓯᐅᑎᓗᒍᓗ ᖃᐅᔨᓴᕈᑕᐅᔪᕕᓃᑦ ᓯᕗᓪᓕᖅᐹᒥᑦ ᐊᕙᑎᒥᐊᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕋᔭᖅᑐᓄᑦ ᐅᓂᒃᑳᓕᖓᓐᓄᑦ  
ᖃᐅᔨᒋᐊᕈᑕᐅᒋᐊᒃᑲᓐᓂᐊᕐᓗᓂᓗ.  ᑕᒪᑐᒪ ᑭᒡᓕᓕᕝᕕᒋᓯᒪᓕᖅᑕᖓᓐᓄᑦ, ᐸᕕᓐᓛᓐ-ᑯᑦ 
ᐃᑲᔪᖅᑕᐅᒋᐊᒃᑲᓐᓂᕈᒪᓂᕋᖅᓯᒪᓕᕐᑐᑦ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᓐᓄᑦ ᑕᒪᑐᒪ 
ᓇᓗᓇᐃᖅᑑᑕᐅᓂᕆᓇᔭᖅᑕᖓ  ᐊᒡᔭᖅᑑᑎᓄᑦ  ᐊᖁᑎᒋᖔᕆᓇᔭᖅᑕᖓᑦ 
ᐊᓯᐊᒎᖓᖓᓇᔭᕐᓂᖓᓄᑦ ᑕᐃᒫᑦᓯᐊᖅ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦᑕ ᓂᕆᐅᒋᔭᖓᓐᓂᒃ 

ᓇᓕᒨᓕᖓᑦᓯᐊᓕᕋᓗᐊᕋᔭᕆᐊᖓᓐᓂᒃ ᐊᓯᖏᓐᓄᓪᓗ ᖃᐅᔨᒋᐊᒃᑲᓐᓂᖃᑕᐅᔪᓄᓗᓪᓗ 
ᑎᒥᒋᔭᐅᔪᓄᑦ. 
 
ᑕᒪᓐᓇ “ᐊᒡᔭᖅᑑᑎᓄᑦ ᐊᖅᑯᑦ ᐊᑐᖅᑕᐅᖔᕈᓐᓇᕋᔭᖅᑐᖅ” ᐅᖃᐅᓯᐅᔪᖅ ᐸᕕᓐᓛᓐ-ᑯᓐᓄᑦ 
ᐃᒪᐃᓕᖓᓇᔭᖅᑐᖅ ᐊᒡᔭᖅᑑᑎᓄᑦ ᐊᖁᑕᐅᖃᑦᑕᖔᕋᔭᖅᑐᖅ ᓴᕕᕋᔭᒃᓴᓂᒃ ᐅᓯᔪᓄᑦ 
ᓄᓘᔮᒃᓃᖔᕐᑐᓄᑦ ᕿᖑᐊᓅᖓᖔᕐᓗᓂ, ᐊᒻᒪᓗ ᐅᒥᐊᕐᔪᐊᐸᐅᔭᓄᓪᓗ ᑕᕆᐅᑉ ᐊᑭᐊᓄᑦ 
ᐊᒡᔭᖅᑐᖅᑕᐅᕙᒡᓗᑎᒃ ᑕᕆᐅᖅ ᓯᑯᐃᖅᓯᒪᑦᓯᐊᓕᖅᑎᓪᓗᒍ, ᐊᑕᐅᑦᓯᒃᑯᑦ ᑕᒪᓐᓇ 
ᐱᓕᕆᐊᕆᔭᐅᓂᖃᖃᑦᑕᕋᔭᖅᑐᖅ ᐅᔭᕋᒃᓯᐅᕐᕕᒃᒦᖔᖓᔪᖅ ᐊᖅᑯᑎᖁᑖᒃᓴᖅ ᑲᓕᒐᑯᑖᖃᖅᑐᓄᑦ  
ᓴᓇᔭᐅᕙᓪᓕᐊᓂᖓᓂ ᐊᑐᖅᑕᐅᖃᑦᑕᓕᖅᑎᓪᓗᒍᓗ ᓄᓘᔮᒃᓂᒃ ᖃᖏᖅᖢᒡᔪᐊᕐᒨᖓᖓᔪᖅ.   
 
ᓯᑎᐱᕆ 10, 2010-ᖑᑎᓪᓗᒍ ᑲᑎᒪᔩᑦ ᑐᓂᐅᕋᐃᓚᐅᖅᓯᒪᔪᑦ ᐸᕕᓐᓛᓐᑯᑦ ᑎᑎᕋᖅᑕᕕᓂᖓᓐᓂᒃ 
ᐊᒻᒪᓗ ᖃᓄᐃᑦᑑᓇᔭᕐᓂᖓᓂᒡᓗ ᑕᒪᑐᒪ “ᐊᒡᔭᖅᑑᑎᓄᑦ ᐊᖅᑯᑦ ᐊᑐᖅᑕᐅᖔᕈᓐᓇᕋᔭᖅᑑᑉ” 
ᓄᓘᔮᒃᓂ ᐱᓕᕆᐊᕆᔭᐅᔪᒪᔪᒧᑦ ᑐᓴᐅᒪᖃᑕᐅᔭᕆᐊᖃᖅᑐᓕᒫᓄᑦ ᐊᒻᒪᓗ ᑲᑎᒪᔩᑦ 
ᑐᒃᓯᖅᑑᑎᖃᓚᐅᖅᓯᒪᔪᑦ ᑎᒥᒋᔭᐅᔪᓂᒃ ᓴᙱᓂᖃᕐᕕᖃᕋᔭᖅᑐᑦ ᐊᒻᒪᓗ /ᐅᕝᕙᓘᓐᓃᑦ  
ᖃᐅᔨᒪᓂᖃᒃᓯᐊᖅᑐᓪᓘᓐᓃᑦ ᓇᐅᒃᑯᑐᐃᓐᓇᖅ ᑐᒃᓯᖅᑑᑕᐅᓕᖅᑐᒧᑦ “ᐊᒡᔭᖅᑑᑎᓄᑦ ᐊᖅᑯᑦ 
ᐊᑐᖅᑕᐅᔪᒪᔪᖅ” ᐊᑐᐃᓐᓇᐅᑎᑦᓯᖁᔭᐅᓪᓗᑎᒃ ᐅᖃᐅᓯᒃᓴᕆᔪᒪᔭᖏᓐᓂᒃ.  ᐅᓪᓗᖓᓂ 
ᓯᕗᓂᐊᓂᓘᓐᓃᑦ ᐅᑐᐱᕆ 15, 2010-ᖑᑎᓪᓗᒍ  ᑕᒪᑐᒪ ᒥᒃᓵᓄᖓᔪᓂᒃ ᐅᖃᐅᓯᖃᖅᑐᕕᓂᕐᓂᒃ 
ᑎᑭᕝᕕᐅᓚᐅᖅᓯᒪᔪᑦ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᑲᓇᑕᒥ ᓄᓇᕘᒥᓗ 
ᐊᕕᒃᑐᖅᓯᒪᐅᕐᓂᖏᓐᓃᖔᖅᑐᕕᓂᕐᓂᒃ ᐊᒻᒪᓗ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒋᒃᑯᖏᓐᓂᒡᓗ 
ᓄᓇᓕᖕᓂᓗ ᑲᑐᔾᔨᖃᑎᒌᒐᓚᖕᓂᒡᓗ ᐊᒻᒪᓗ ᐃᓄᖕᓃᖔᕐᓂᑯᕕᓂᕐᓂᒡᓗ 
ᒥᑎᒪᑕᓕᖕᒥᐅᓃᖔᖅᑐᕕᓂᕐᓂᒃ.   
 
ᐅᖃᐅᓯᐅᔪᕕᓃᑦ ᐅᖃᓕᒫᖅᑕᐅᑦᓯᐊᓚᐅᖅᑳᖅᑎᓪᓗᒋᑦ, ᑕᐃᒪ ᓄᓇᕘᒥ ᐊᕙᑎᓕᕆᓂᕐᒥᑦ 
ᑲᑎᒪᔨᖏᑦ ᐊᐱᕆᓚᐅᖅᓯᒪᔪᑦ ᐸᕙᓐᓛᒃᑯᓐᓂᒃ ᑐᑭᓯᒋᐊᖅᑎᑦᓯᖁᔭᐅᓪᓗᑎᒃ ᖃᓄᖅ 
ᑐᑭᖃᖅᑎᑦᓯᔭᕆᐊᖏᓐᓂᒃ ᑕᒪᑐᒥᙵ “ᐊᒡᔭᖅᑑᑎᓄᑦ ᐊᖅᑯᑦ ᐊᑐᖅᑕᐅᖔᕈᓐᓇᕋᔭᖅᑑᑉ” 
ᑐᑭᖃᖅᑎᑕᕕᓂᖓ ᐃᒫᒃ ᑐᑭᖃᖅᑎᑦᓯᒋᐊᖏᓐᓂᒃ ᐊᓯᐊᒍᖔᖅ 
ᐱᓕᕆᐊᖃᖔᕐᓂᐊᓕᕆᐊᖏᓐᓂᖔᖅ ᐱᒋᐊᕐᓂᓪᓚᕆᖓᓐᓂᒃ ᑐᒃᓯᖅᑑᑎᒋᓚᐅᖅᓯᒪᔭᒥᑎᒍᑦ, 
ᐃᓱᒪᒃᓴᖅᓯᐅᕈᑕᐅᓇᔭᖅᑐᖅ ᐊᓯᐊᒍᖔᖓᔪᓐᓇᕋᔭᖅᑐᑦ ᓇᓗᓇᐃᖅᑑᑕᐅᓕᖅᐸᑕ ᑕᒡᕙᓂ 
ᓯᕗᓪᓕᖅᐹᒥ ᑎᑎᕋᓛᖅᑕᖓᓐᓂ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ 
ᐅᓂᒃᑳᓕᐊᕆᓛᖅᑕᖓᑕ ᐃᓗᐊᓃᖃᑕᐅᓇᔭᖅᑑᑉ,   ᐅᕝᕙᖔᕐᓘᓐᓃᑦ ᐃᒪᐃᓕᖓᖔᓕᕆᐊᖓᓐᓂᒃ 
ᐊᑐᖔᓪᓚᕆᒍᒪᔭᖓᑦ ᓄᓘᔮᒃᓂ ᐱᓕᕆᐊᕆᔪᒪᔭᖓᓐᓄᑦ ᐃᒫᖔᕐᓗ ᑕᐅᑐᒐᐅᖔᓕᑲᕐᓇᔭᖅᑐᖅ  
ᐊᓯᔾᔨᖅᑐᖅᓯᒪᓕᕐᓂᖓ ᐱᓕᕆᐊᕆᔭᐅᔪᒪᔪᒧᑦ ᑐᒃᓯᖅᑑᑎᒋᔭᖏᓐᓄᑦ. ᐅᑐᐱᕆ 29, 2010-
ᖑᑎᓪᓗᒍ, ᐸᕕᓐᓛᓐᑯᑦ ᐆᒥᙵ ᑎᑎᖃᒥᒃ ᓄᓇᕘᒥ ᐊᕙᑎᓕᕆᒥᓂᕐᒥᑦ ᑲᑎᒪᔨᖏᓐᓄᑦ 
ᑎᑎᕋᓚᐅᖅᓯᒪᔪᑦ, ᒫᓐᓇ ᑕᒪᑐᒥᙵᑦ ᑐᑭᖃᖅᑎᑦᓯᓪᓗᑎᒃ  ᐃᒫᒃ, ᑕᒪᓐᓇ “ᐊᒡᔭᖅᑑᑎᓄᑦ ᐊᖅᑯᑦ 
ᐊᑐᖅᑕᐅᖔᕈᓐᓇᕋᔭᖅᑐᖅ” ᐊᓯᐊᒍᖔᖅ ᐱᓕᕆᐊᖃᖔᕐᓂᐊᕐᓂᖅ ᓱᓕ ᖃᐅᔨᓴᕈᑕᐅᔪᖅ, ᐊᒻᒪᓗ 
ᐱᓕᕆᐊᕆᔭᐅᔪᒪᔭᖓᓐᓄᑦ ᑐᒃᓯᖅᑑᑎᒋᔭᖏᓐᓂ ᐊᓯᔾᔨᖅᑐᑎᒃᓴᒃᑲᓐᓂᕐᓂᒡᒎᖅ 
ᓴᖅᑮᑎᕆᓇᓱᐊᖏᑦᑐᑦ ᒫᓐᓇᓪᓚᕆᒃ.   

ᓅᕕᒻᒥᕆ 3, 2010-ᖑᑎᓪᓗᒍ ᑲᑎᒪᖃᑎᒌᒡᕕᒃᓴᖓᑦ ᓇᓪᓕᐅᑎᓯᒪᑎᓪᓗᒍ  ᑲᑎᒪᔩᑦ 
ᑲᑎᒪᖃᑎᒌᒃᑎᓪᓗᒋᑦ ᐊᖏᖃᑎᒌᒍᑎᖃᕋᑖᓚᐅᖅᑐᑦ ᑖᑦᓱᒥᖓ ᐃᓚᒋᐊᖅᓯᔾᔪᒻᒥᑦ ᐊᑐᐊᒐᒃᓴᑦ 
ᐸᕐᓇᐅᓯᐅᖅᐸᓪᓕᐊᔾᔪᑎᒃᓴᓄᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᑦ 
ᐅᓂᒃᑳᓕᖓᒧᑦ  ᐸᕙᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕇᓴᒃᑯᑦ ᓄᓘᔮᒃᓂ ᐱᓕᕆᐊᕆᔪᒪᔭᖓᓐᓄᑦ (NIRB-
ᑯᑦ ᓈᓴᐅᓯᖅᓯᒪᔭᖓᑦ 08MN053-ᒥᑦ), ᓴᖅᑭᖅᑎᑕᐅᓯᒪᔪᖅ ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᑦ 
ᐃᓚᖓᑕ ᐃᓚᖓᓐᓃᑦᑐᖅ ᐅᓇ 12.5.2 ᓅᕕᒻᒥᕆ 16, 2009-ᖑᑎᓪᓗᒍ.   ᐆᒪ 
ᐃᓚᒋᐊᖅᓯᔾᔪᑎᐅᑉ ᐱᔾᔪᑎᖓ ᐱᔾᔪᑎᒋᓪᓗᒍ ᐃᑲᔪᕆᐊᒃᑲᓐᓂᕈᓐᓇᖁᓪᓗᒋᑦ ᐸᕕᓐᓛᓐᑯᑦ 
ᐸᕐᓇᐅᓯᐅᖅᐸᓪᓕᐊᓂᐊᖅᑎᓪᓗᒋᑦ ᓇᓗᓇᐃᖅᑑᑎᖃᕆᐊᒃᑲᓐᓂᕐᓂᕆᓂᐊᖅᑕᖏᓐᓄᑦ ᒪᑐᒥᙵ 
“ᐊᒡᔭᖅᑑᑎᓄᑦ ᐊᖅᑯᑦ ᐊᑐᖅᑕᐅᖔᕈᓐᓇᕋᔭᖅᑐᒥᑦ” ᐱᓕᕆᐊᕆᔪᒪᔭᖓᓐᓄᑦ. 
ᐅᖃᕆᐊᒃᑲᓐᓂᖅᓯᒪᔪᑦᑕᐅᖅ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᐊᑐᓕᖁᔨᒋᐊᒃᑲᓐᓂᖁᔨᓪᓗᑎᒃ 
ᐸᕙᓐᓚᓐᑯᒡᒍᖅ ᐃᓚᖃᓯᐅᔾᔨᖁᔨᓯᖁᓪᓗᓂᔾᔪᒃ ᐅᖃᐅᓯᖃᕆᐊᒃᑲᓐᓂᖁᔭᐅᓪᓗᑎᒃ ᑕᒪᑐᒥᙵ 
ᐊᓯᐊᒎᖔᖅ ᐱᓕᕆᐊᖃᕐᓂᐊᖅᓂᕋᖅᓯᒪᔭᒥᖕᓂᒃ ᐃᓄᖕᓂᒃ ᐅᖃᖃᑎᖃᕐᓂᐊᕐᓂᕐᒥᑦ 
ᐸᕐᓇᐅᑎᖏᓐᓂ,  ᑎᒥᒋᔭᐅᔪᑦ ᐃᓱᒫᓗᑎᖃᖅᓯᒪᓂᕋᖅᓱᑎᒃ ᐅᖃᖅᓯᒪᓕᕐᒪᑕ 
ᑐᓴᐅᒪᑎᑦᓯᓂᕐᓗᒃᑎᑦᓯᒪᓕᕐᓂᖓᓐᓄᑦ ᐱᓕᕆᐊᖃᕈᒪᔪᖅ ᓄᓇᓖᑦ ᐃᓄᖏᓐᓂᒃ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕋᔭᖅᑐᓄᑦ ᑕᒪᑐᒧᙵ ᑐᒃᓯᖅᑑᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ.  
 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᑐᑭᓯᐅᒪᔭᖃᖅᐳᑦ ᐸᕕᓐᓛᓐᑯᑦ ᖃᐃᑦᓯᓛᕐᓂᐊᕐᓂᖓᓐᓂᒃ 
ᓯᕗᓪᓕᖅᐹᒥ ᑎᑎᕋᓛᖅᑕᖓᓐᓂ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ 
ᐅᓂᒃᑳᓕᐊᕆᓛᖅᑕᒥᓂᒃ ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᓐᓄᑦ, ᓄᓇᕘᒥ ᐸᕐᓇᐃᔨᓄᓪᓗ 
(NPC) ᐊᒻᒪᓗ ᐊᓯᖏᓐᓄᑦᑕᐅᖅ ᑎᒥᒋᔭᐅᔪᓄᓪᓗ ᑏᓯᒻᒥᕆ 20, 2010-ᖑᓕᖅᐸᑦ.   ᐱᓯᒪᓕᕈᑎᒃ 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ, ᓄᓇᕘᒥ ᐸᕐᓇᐃᔨᓪᓗ ᑖᑦᓱᒥᙵ ᐅᓂᒃᑳᓕᐊᒥᑦ, ᑕᐃᒪ 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᖃᐅᔨᒋᐊᕈᑎᖃᒃᑲᓐᓂᓛᖅᑐᑦ ᐅᓂᒃᑳᓕᐊᕕᓂᕐᒥᑦ 
ᐃᓱᒪᒃᓴᖅᓯᐅᕈᑎᖃᕋᓱᐊᕐᓗᑎᒃ ᑕᐃᒫᑦᓯᐊᖑᒐᓗᐊᖅ ᐊᑐᐊᒐᓕᐊᖑᓯᒪᔪᑦ ᐋᖅᑭᒃᑕᐅᓯᒪᔪᓂᒃ 
ᑎᑎᕋᖅᓯᒪᓂᖏᑦᑎᒍᑦ  ᒪᓕᑦᓯᐊᕋᓗᐊᕆᐊᓂᕆᐊᖏᓐᓂᒃ (ᐆᒃᑑᑎᒋᑐᐃᓐᓇᕐᓗᒍ. ᐅᓇ. 
ᐸᕐᓇᐅᑎᓃᑦᑐᓂᒃ ᖃᐅᔨᒋᐊᕈᑎᖃᕆᐊᒃᑲᓐᓂᓚᐅᕆᐊᖏᓐᓂᒃ).  ᓄᓇᕘᒥ ᐸᕐᓇᐃᔩᑦ ᐃᑲᔪᓛᖅᑐᑦ 
ᓄᓇᕘᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᓐᓂᒃ ᐸᕐᓇᐅᑎᓃᑦᑐᓂᒃ ᖃᐅᔨᒋᐊᕈᑎᖃᕆᐊᒃᑲᓐᓂᕐᒨᖓᔪᓄᑦ 
ᑕᒡᕗᙵᖅᑕᕕᓂᕐᓂᒃ ᓯᕗᓪᓕᖅᐹᒥ ᑎᑎᕋᓛᖅᑕᖓᓐᓂ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ ᐅᓂᒃᑳᓕᐊᒦᑦᑐᓂᒃ ᐱᔾᔪᑎᖃᖅᑐᓂᒃ ᑕᕆᐅᓯ ᓄᓇᒥᓗ 
ᐃᖏᕐᕋᔪᓕᕆᓂᕐᒧᑦ/ᑐᓴᖃᑦᑕᐅᑎᓕᕆᓂᕐᒧᓪᓗ ᐊᑐᖅᑕᐅᖔᕈᓐᓇᖅᑐᓂᒃ ᐊᖅᑯᑎᓂᒃ 
ᐋᖅᑭᒃᓱᐃᓂᖅ ᐊᒻᒪᓗ ᖃᐅᔨᓴᕐᓂᕐᓗ ᐊᒻᒪᓗ ᑕᕆᐅᓯ ᓄᓇᒥᓗ 
ᐃᖏᕐᕋᔪᓕᕆᓂᕐᒧᑦ/ᑐᓴᖃᑦᑕᐅᑎᓕᕆᓂᕐᒧᓪᓗ  ᒪᓕᒃᑕᐅᔭᕆᐊᓕᖕᓂᒡᓗ ᕿᑭᖅᑖᓘᑉ ᐅᐊᖕᓇᖓᓂ 
ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎᓃᑦᑐᓄᑦ, ᐃᓚᖃᓯᐅᔾᔭᐅᓂᐊᕐᓗᑎᒃ ᑭᖑᓪᓕᖅᐹᒥ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ ᐅᓂᒃᑳᓕᐊᖑᓂᐊᖅᑐᒧᑦ 
ᐊᑐᐊᒐᕆᓂᐊᖅᑕᖏᓐᓂ.  ᑖᑦᓱᒪ ᓯᕗᓪᓕᖅᐹᒥ ᑎᑎᕋᖅᑕᐅᓯᒪᓂᕆᓛᖅᑕᖓ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ ᐅᓂᒃᑳᓕᐊᕆᔭᐅᓂᐅᓴᔫᑉ ᖁᕕᐊᓱᒡᕕᐅᑉ 
ᐊᑕᐅᑦᓯᒃᑯᒐᓛᒃᓯᒪᓛᕐᓂᖓᓐᓄᑦ, ᑐᓴᐅᒪᓂᐊᖅᐳᑎᑦ ᖃᐅᔨᒋᐊᕈᑎᖃᕆᐊᒃᑲᓐᓂᕐᒨᖓᓯᒪᓂᖓ 
ᐸᕐᓇᐅᑎᓃᑦᑐᓂᒃ ᖃᐅᔨᒋᐊᕈᑎᖃᕆᐊᒃᑲᓐᓂᖅ ᐊᑐᐊᒐᓕᐊᖑᓯᒪᔪᓪᓗ 

ᐊᑯᓂᒋᐊᒃᑲᓐᓂᑐᐃᓐᓇᕆᐊᖃᕐᓂᖏᓐᓄᑦ ᐅᓪᓗᐃᑦ  ᖁᓕᑦ ᑕᓪᓕᒪᓂᒡᓗ ᓯᕗᓪᓕᕐᒥᑦ 
ᐅᖃᐅᓯᐅᒋᐊᖓᖅᑎᓪᓗᒍᓂᖅᓴᖅ.  
 
ᐊᐱᖅᑯᑎᒃᓴᖃᕐᓂᕈᕕᑦ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᓐᓂᕈᕕᓪᓘᓐᓃᑦ ᐅᓇ ᐱᔾᔪᑎᒋᓪᓗᒍ 
ᐃᓚᒋᐊᖅᓯᔾᔪᒻᒥᑦ ᐊᑐᐊᒐᒃᓴᑦ ᐸᕐᓇᐅᓯᐅᖅᐸᓪᓕᐊᔾᔪᑎᒃᓴᓄᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᑦ ᐅᓂᒃᑳᓕᐊᕐᒨᖓᔪᒧᑦ, ᐅᖄᓚᓂᐊᖅᐳᑎᑦ ᓖ 
ᕗᐊᓐᒧᑦ, ᐊᕙᑎᓕᕆᔨᓄᑦ ᐅᖃᐅᔾᔪᐃᒋᐊᖅᑎᑦᑎᓐᓄᑦ, ᐅᕗᖓ (867) 983-4606 
ᖃᕆᑕᐅᔭᖅᑎᒍᓪᓘᓐᓃᑦ ᑎᑎᕿᖃᑦᑕᐅᑎᖓᑦᑎᒍᓪᓘᓐᓃᑦ ᑎᑎᕿᕝᕕᒋᓗᒍᓘᓐᓃᑦ ᐅᕗᖓ  
lwan@nirb.ca. 
 
 
 
ᓱᓕᓪᓗᖓ ᐅᖃᒪᕗᖓ, 
 

 
ᓯᑎᐊᐸᓂ ᐊᐅᑐᑦ 
ᑐᑭᒧᐊᒃᑎᑦᓯᔨ 
 
 
ᐊᔾᔨᐊᓂᒃ ᑎᑎᕿᕝᕕᐅᓯᒪᔪᑦ: ᒫᑦᑎᐅᓯ ᐱᑯᑦ, BIMC (matthew.pickard@baffinland.com) 

ᑎᐊᓐ ᐱᓕᐊᑦᑐᕈ, NWB (dionne@nunavutwaterboard.org ) 
    ᓯᐅᕋᓐ ᐃᖅᕼᐊᕐᓗᐊᖅ, NPC (sehaloak@nunavut.ca) 
    ᐳᕋᐃᔭᓐ ᐊᒡᓗᒃᑲᖅ, NPC (aglukark@nunavut.ca)  
    ᓄᓘᔮᒃᓃᒧᓕᖓᔪᓄᑦ ᑐᓴᐅᒪᖃᑕᐅᔭᕆᐊᖃᖅᑐᓕᒫᑦ 
 
ᐃᓗᐊᓃᖃᓯᐅᑎᓯᒪᔪᑦ: ᐃᓚᒋᐊᖅᓯᔾᔪᒻᒥᑦ ᐊᑐᐊᒐᒃᓴᑦ ᐸᕐᓇᐅᓯᐅᖅᐸᓪᓕᐊᔾᔪᑎᒃᓴᓄᑦ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᓄᑦ ᐅᓂᒃᑳᓕᐊᕐᒨᖓᔪᒧᑦ  (ᓅᕕᒻᒥᕆ 3, 2010) 
ᑐᑭᓯᒋᐊᒃᑲᓐᓂᕈᑎᖓᑦ ᑎᑎᖃᖅ ᐸᕙᓐᓛᓐᑯᓐᓃᖔᖅᑐᕕᓂᖅ ᓄᓇᕘᒥ ᐊᕙᑎᓕᕆᓂᕐᒥᑦ 
ᑲᑎᒪᔩᓄᑦ  (ᐅᑐᐱᕆ 29, 2010) 


